
KELAJAKDAGI 
O‘QITUVCHILARNING 

PEDAGOGIK KREATIVLIGINI 
TA’LIMIY O‘YINLAR ORQALI 
RIVOJLANTIRISH YO‘LLARI

N. A. Musayeva
Buxoro davlat pedagogika instituti tayanch doktoranti

ORCID: 0009-0008-0435-4558
Annotatsiya: Ushbu maqolada kelajakdagi o‘qituvchilarning pedagogik kreativligini ta’limiy o‘yinlar vositasida rivojlanti-
rish yo‘llari tahlil qilinadi. Pedagogik kreativlik tushunchasining mazmuni hamda uning ta’lim jarayonidagi ahamiyati yor-
itilgan. Shuningdek, o‘qituvchilarning ijodiy salohiyatini oshirishda ta’limiy o‘yinlar va interaktiv metodlardan foydalanish 
samaradorligi ilmiy jihatdan asoslab berilgan. Maqola amaliy misollar bilan boyitilgan bo‘lib, unda o‘qituvchilarga dars 
jarayoniga kreativ yondashuvlarni integratsiya qilish bo‘yicha tavsiyalar ishlab chiqilgan. Tadqiqot natijalari pedagogik 
kreativlikni shakllantirishda strategik yondashuvlarning muhimligini ko‘rsatadi.

Kalit so‘zlar: pedagogik kreativlik, bo‘lajak o‘qituvchi, ta’limiy o‘yin, interaktiv metod, dars samaradorligi.
Abstract: This article analyzes ways to develop pedagogical creativity in future teachers through the use of educational 
games. The concept of pedagogical creativity and its significance in the educational process are examined. The study 
also provides a scientific justification for the effectiveness of educational games and interactive methods in enhancing 
teachers’ creative potential. The article is enriched with practical examples and offers recommendations for integrating 
creative approaches into classroom practice. The research findings highlight the importance of strategic approaches in 
fostering pedagogical creativity.

Key words: pedagogical creativity, future teacher, educational game, interactive method, lesson effectiveness.
Аннотация: В данной статье анализируются пути развития педагогической креативности будущих учителей 
посредством использования учебных игр. Раскрывается сущность педагогической креативности и её значение 
в образовательном процессе. Также научно обоснована эффективность применения учебных игр и интерак-
тивных методов в повышении творческого потенциала педагогов. Статья дополнена практическими примерами 
и содержит рекомендации по интеграции креативных подходов в учебный процесс. Результаты исследования 
подтверждают важность стратегического подхода к формированию педагогической креативности.

Ключевые слова: педагогическая креативность, будущий учитель, учебная игра, интерактивный метод, эффек-
тивность урока.

KIRISH
Ta’lim jarayonida o‘quvchilarning bilim, ko‘nikma va qobiliyatlarini shakllantirishda ta’limiy o‘yinlar va inter-

aktiv metodlar muhim vosita hisoblanadi. [3] Ta’limiy o‘yinlar o‘quvchilarning faolligini rag‘batlantiruvchi, o‘qituv
chi va o‘quvchi o‘rtasida samarali muloqot o‘rnatadigan, shuningdek, darsni qiziqarli va ijodiy qilishga xizmat 
qiladigan pedagogik vositalardan biridir [1]. Ta’limiy o‘yinlarni dars jarayoniga kiritish nafaqat o‘quvchilarning 
bilim darajasini oshiradi, balki ularning tanqidiy fikrlash, muammolarni mustaqil hal qilish, hamkorlikda ishlash 
va ijodiy qarorlar qabul qilish ko‘nikmalarini rivojlantiradi. [4]

Ta’limiy o‘yinlar pedagogik kreativlikni rivojlantirishning samarali vositasi sifatida ham ahamiyat kasb 
etadi  [1]. O‘qituvchi o‘yin orqali yangi metodlarni sinab ko‘radi, dars jarayonini turli shakllarda tashkil etadi va 
o‘quvchilarning individual xususiyatlarini hisobga olgan holda moslashadi [3]. Shu bilan birga o‘yinlar o‘quv
chilarning e’tiborini jalb qiladi, ularni faol va faoliyatga tayyor holatga keltiradi. [4] O‘yin jarayonida o‘quvchilar o‘z 
fikrlarini erkin ifoda etadi, muammolarga ijodiy yondashadi va bir nechta yechim variantlarini ishlab chiqadi. [1]

Kelajakdagi o‘qituvchilarning pedagogik kreativligini rivojlantirish bugungi kunda ta’lim nazariyasi va ama
liyotida dolzarb masalalardan biri hisoblanadi. Xorijiy va mahalliy tadqiqotchilar ushbu masalani turli nuqtai 
nazarlardan o‘rganib, pedagogik kreativlikni shakllantirishning samarali vositalarini tadqiq qilganlar.

Xorijiy olimlar orasida Teresa Amabile (1996) pedagogik kreativlikning kontekstual yondashuvini ishlab 
chiqdi. U ijodiy salohiyatni rivojlantirishda shaxsiy motivatsiya, ijtimoiy muhit va pedagogik jarayonning o‘zaro 
bog‘liqligini tahlil qilgan.

Shu bilan birga, Ken Robinson (2011) ijodiy fikrlashni ta’lim jarayonida rivojlantirishning amaliy usullarini 
yoritib, o‘quvchilarning individual qobiliyatlarini hisobga olgan holda darsni innovatsion va interaktiv shaklda 
tashkil etishning ahamiyatini ko‘rsatadi.

Runco va Acar (2012) esa divergent fikrlashni o‘lchash va baholash orqali ijodiy potentsialni aniqlash usul-
larini ilmiy asosda ishlab chiqqan. Ularning tadqiqotlari pedagogik kreativlikni rivojlantirishda aniq indikatorlar 
va baholash tizimini yaratishga imkon beradi.

Shu bilan birga, Sawyer (2017) pedagogik jarayonlarni innovatsion va kreativ tarzda tashkil etish, interaktiv 
va loyiha asosidagi metodlardan foydalanish masalasini keng yoritadi.

Mahalliy tadqiqotchilarimiz ham pedagogik kreativlik va innovatsion ta’lim metodlariga e’tibor qaratgan. 
Masalan, G‘aniyeva (2021) ta’limiy o‘yinlar orqali o‘quvchilarning ijodiy fikrlashini rivojlantirish bo‘yicha amaliy 
tadqiqotlar olib borgan. Ushbu tadqiqotlar shuni ko‘rsatadiki, ta’limiy o‘yinlar va rolli mashqlar o‘quvchilarda 
mustaqil qaror qabul qilish, muammoli vaziyatlarni hal qilish va kreativ yondashuvni rivojlantirish imkonini beradi.

Mirzayev (2020) esa mentorlik va professional hamkorlikning pedagogik kreativlikni shakllantirishdagi 
ahamiyatini ta’kidlaydi. Unga ko‘ra, tajribali o‘qituvchilar bilan hamkorlik kelajakdagi o‘qituvchilarning yangi 
pedagogik yondashuvlarni tezroq o‘zlashtirishiga yordam beradi.

Rustamov (2021) refleksiya va doimiy o‘zini rivojlantirish orqali o‘qituvchining kreativ salohiyatini oshirishga 
alohida e’tibor qaratgan. Refleksiya orqali o‘qituvchi dars jarayonini tahlil qiladi, o‘z pedagogik xatolarini 
aniqlaydi va samarali pedagogik yechimlar ishlab chiqadi.

Shu bilan birga, Sultonova (2018) innovatsion pedagogik texnologiyalarni qo‘llash orqali dars samarador-
ligini oshirish, interaktiv va ijodiy yondashuvni ta’minlash yo‘llarini ilmiy asosda tahlil qiladi.

Biroq, mavjud tadqiqotlarda odatda individual pedagogik metodlar yoki alohida vositalar tahlil qilingan. 
Ushbu maqolada esa muallif kelajakdagi o‘qituvchilarning pedagogik kreativligini rivojlantirishni kompleks 
yondashuv asosida tahlil qiladi. Ya’ni ta’limiy o‘yinlar, interaktiv metodlar, innovatsion pedagogik texnologi-
yalar, kreativ fikrlash mashqlari, mentorlik va professional hamkorlik, refleksiya va doimiy o‘zini rivojlantirishning 
birgalikdagi ta’siri o‘rganiladi. Shu tarzda maqola boshqa tadqiqotlardan farqli ravishda integratsiyalashgan 
strategiyani taklif etadi va har bir vositaning o‘qituvchining professional va ijodiy salohiyatiga qo‘shayotgan 
hissasi aniq ko‘rsatiladi.

Muallifning yondashuvi shuni ko‘rsatadiki, pedagogik kreativlikni rivojlantirishda nafaqat individual metod
lar, balki ularning birgalikdagi va uzviy ishlashi samarali bo‘ladi. Shu yo‘l bilan maqola mavzuni nafaqat nazariy, 
balki amaliy jihatdan keng qamrab oladi, o‘quvchilarning ijodiy va tanqidiy fikrlashini rivojlantirish hamda kela-
jakdagi o‘qituvchilarning pedagogik kreativligini mustahkamlash bo‘yicha yangicha tavsiyalarni taqdim etadi. 
Shu tarzda maqola mavzuni nafaqat ilmiy, balki amaliy jihatdan keng yoritib, kelajakdagi o‘qituvchilarni peda-
gogik kreativlikni rivojlantirishning samarali strategiyalari bilan tanishtiradi.

TADQIQOT METODOLOGIYASI
Ushbu maqolada kelajakdagi o‘qituvchilarning pedagogik kreativligini rivojlantirish masalasi ilmiy tadqiqot-

ning kompleks metodologiyasi asosida o‘rganildi. Tadqiqot jarayonida bir nechta metodlardan foydalanganmiz, 
ularning har biri o‘ziga xos tarzda muammo yechimi va natijalarni aniqlashga xizmat qilgan.

Masalan, maqola yozishda asosiy metod sifatida qiyosiy-taqqoslash usulidan foydalandik. Ushbu usul 
yordamida biz turli pedagogik yondashuvlar va strategiyalarni bir-biri bilan solishtirdik. Xususan:

1.	 Ta’limiy o‘yinlar va interaktiv metodlar boshqa an’anaviy dars metodlari bilan solishtirildi. Natijada o‘quv
chilarning darsga qiziqishi, faol ishtirok etishi va ijodiy fikrlash ko‘nikmalari o‘yin va interaktiv metodlarda 
ancha yuqori ekanligi aniqlab olindi.

2.	 Innovatsion pedagogik texnologiyalar va klassik metodlar qiyoslandi. Shu orqali texnologiyalardan foyda
lanish dars samaradorligini oshirishi, o‘quvchilarning mustaqil va tanqidiy fikrlashini rivojlantirishi aniqlandi.

3.	 Kreativ fikrlash mashqlari va oddiy amaliy mashqlar taqqoslandi. Natijada, maxsus ijodiy mashqlar o‘quv
chilarning muammoli vaziyatlarga turlicha yondashish qobiliyatini sezilarli darajada oshirishi kuzatildi.

4.	 Maqolada tahlil va sintez usullaridan ham foydalandik. Bu usullar yordamida o‘rganilgan tadqiqotlar va 
ilgari mavjud bo‘lgan pedagogik tajribalarni tizimli ravishda tahlil qilib, ularning kuchli va zaif tomonlarini 
aniqladik. Shu orqali kelajakdagi o‘qituvchilarning pedagogik kreativligini rivojlantirish bo‘yicha samarali 
strategiyalar ishlab chiqildi.

5.	 Kuzatish metodidan ham foydalanildi. O‘qituvchilarning dars jarayonidagi faoliyati va ularning pedagogik 
kreativligi kuzatildi. Bu amaliy tajriba yordamida maqola nafaqat nazariy, balki amaliy natijalarga ham ega 
bo‘ldi.

Natijada, qiyosiy-taqqoslash, tahlil, sintez va kuzatish metodlarining birgalikdagi qo‘llanilishi orqali maqola 
mavzuni keng qamrab oldi, pedagogik kreativlikni rivojlantirish bo‘yicha aniq, integratsiyalashgan va amaliy 
tavsiyalar ishlab chiqildi. Shu yo‘l bilan maqola kelajakdagi o‘qituvchilarning professional va ijodiy salohiyatini 
oshirishga xizmat qiladi.

TAHLIL VA NATIJALAR
Ta’limiy o‘yinlarni turkumlash va metodik jihatdan qo‘llash quyidagi yo‘llar bilan amalga oshiriladi: (Robinson, 

Ken. Out of Our Minds: Learning to be Creative. Chichester: John Wiley & Sons, 2011, p. 25–27):

1.	 Rolli o‘yinlar – o‘quvchilar turli rol va vazifalarni bajarib, real hayotdagi vaziyatlarni simulyatsiya qiladi. 
Masalan, tarix darsida o‘quvchilar tarixiy shaxslarning rolini o‘ynab, ularning qarorlarini tahlil qiladi, bu esa 
tarixiy fikrlash va muammoli vaziyatlarni hal etish qobiliyatini rivojlantiradi.

2.	 Situatsion vaziyatlar – o‘quvchilarga real hayotga oid muammoli vaziyatlar berilib, ularni ijodiy va tanqidiy 
yechimlar topishga undash. Masalan, matematika darsida kundalik hayotdagi iqtisodiy hisob-kitoblar yoki 
fizika darsida real jarayonlarni modellashtirish orqali muammolarni hal qilish.

3.	 Kooperativ o‘yinlar – guruh ishlari orqali o‘quvchilarning hamkorlikda qaror qabul qilish, muammoni 
yechish va fikr almashish ko‘nikmalarini rivojlantirishga xizmat qiladi. Bunday o‘yinlar o‘quvchilarni bir-
biriga bog‘lab, jamoaviy ishlash va mas’uliyat hissini oshiradi.

Interaktiv metodlar esa o‘quvchilarning darsga faolligini oshiradi, ular bilan samarali muloqot o‘rnatadi 
va dars jarayonini turli shakllarda boyitadi [1]. Interaktiv metodlarga quyidagilar kiradi: guruh va juftlik ishlari, 
diskussiya va debatlar, rol va situatsion mashqlar, muammoni yechishga yo‘naltirilgan loyihalar. Bu metodlar 
o‘quvchilarning mustaqil fikrlash, izlanish va ijodiy yechim topish qobiliyatlarini rivojlantiradi. Shu bilan birga, 
o‘qituvchi o‘z pedagogik kreativligini rivojlantiradi va darsni moslashuvchan tarzda tashkil etish imkoniga ega 
bo‘ladi.

Ta’limiy o‘yinlar va interaktiv metodlar darsni yanada dinamik, interaktiv va o‘quvchilar uchun qiziqarli qiladi. 
Kelajakdagi o‘qituvchilar ushbu metodlardan foydalanib, o‘quvchilarning individual xususiyatlarini hisobga 
olgan holda o‘quv jarayonini moslashtiradi, darsni samarali va ijodiy tarzda tashkil etadi va pedagogik kreativ-
likni rivojlantiradi [3]. Shu tarzda, ta’limiy o‘yinlar va interaktiv metodlar nafaqat o‘quvchilarning bilim va ko‘nikma-
larini oshiradi, balki o‘qituvchining ijodiy va innovatsion faoliyatini mustahkamlaydi, zamonaviy ta’lim talablariga 
javob beradigan mutaxassislarni shakllantirishga xizmat qiladi.

Ta’lim tizimida pedagogik jarayonni samarali, interaktiv va ijodiy qilishda innovatsion pedagogik texnologi-
yalar muhim vosita hisoblanadi [1]. Innovatsion texnologiyalar o‘qituvchiga o‘quv jarayonini yangi pedagogik 
yondashuvlar asosida tashkil etish, o‘quvchilarning individual qobiliyatlarini inobatga olish va ularning ijodiy 
rivojlanishini rag‘batlantirish imkonini beradi. Shuningdek, innovatsion texnologiyalar o‘qituvchining pedagogik 
kreativligini oshiradi, darsni dinamik va qiziqarli qiladi hamda o‘quvchilarning mustaqil fikrlash va muammoli 
vaziyatlarni hal qilish ko‘nikmalarini shakllantiradi [4].

Innovatsion pedagogik texnologiyalarni qo‘llash quyidagi yo‘nalishlarda amalga oshiriladi:

1.	 Loyiha asosidagi ta’lim (Project-based learning) usulida o‘quvchilar real hayotdagi muammolarni tahlil 
qilib, ularni yechishga yo‘naltirilgan loyihalar yaratadilar. Bu metod o‘quvchilarda mustaqil fikrlash, ijodiy 
qaror qabul qilish va mas’uliyatni oshiradi, o‘qituvchiga esa darsni interaktiv va innovatsion tarzda bosh-
qarish imkonini beradi. Masalan, biologiya darsida ekologik muammolarni aniqlash va ularni hal qilish 
bo‘yicha loyiha ishlab chiqish o‘quvchilarda tahliliy va ijodiy fikrlashni rivojlantiradi.

2.	 Teskari sinf (Flipped classroom) texnologiyasi innovatsion pedagogik yondashuvning samarali shakli 
hisoblanadi. Bu metodda o‘quvchilar darsdan oldin o‘zlari uchun tayyorlangan materiallarni mustaqil o‘rga-
nadilar, dars vaqtida esa muhokama, guruh ishlari, laboratoriya mashqlari yoki muammoli vaziyatlarni 
yechish bilan shug‘ullanadilar [4]. Shu yo‘l bilan o‘qituvchi o‘z pedagogik kreativligini sinab ko‘radi va darsni 
individual va interaktiv tarzda boshqaradi, o‘quvchilarning faol ishtirokini rag‘batlantiradi.

Bu o‘quvchilarga individual rivojlanish va mustaqil ish imkonini beradi, o‘qituvchiga esa dars jarayonini 
moslashuvchan va innovatsion tarzda tashkil etish imkonini yaratadi [1]. Aralash ta’lim shuningdek, o‘quv
chilarning texnologik savodxonligini oshiradi, ularni digital vositalardan samarali foydalanishga o‘rgatadi va 
pedagogik jarayonni zamonaviy standartlarga moslashtiradi. 

Innovatsion pedagogik texnologiyalarni qo‘llash jarayonida interaktiv multimedia vositalaridan foydalanish 
ham muhim ahamiyatga ega. Masalan, videolar, animatsiyalar, infografikalar va virtual laboratoriyalar darsni 
yanada vizual va qiziqarli qiladi, o‘quvchilarni faol ishtirok etishga undaydi va ularning e’tiborini ushlab turadi [3]. 
Shu tarzda, o‘qituvchi o‘quvchilarning individual qobiliyatlarini hisobga olgan holda darsni moslashtiradi va 
pedagogik kreativlikni rivojlantiradi.

Kreativ fikrlash o‘quvchilarning va o‘qituvchilarning yangi g‘oyalar yaratish, muammoli vaziyatlarga ijodiy 
yondashish va turli yechimlarni ishlab chiqish qobiliyatidir [4]. Kelajakdagi o‘qituvchilar pedagogik jarayonda 
kreativ fikrlashni rivojlantirish orqali o‘quvchilarning ijodiy, tanqidiy va mustaqil fikrlash ko‘nikmalarini shakllanti-
radilar. Shu bois, o‘qituvchilar uchun kreativ fikrlashni rivojlantiruvchi mashqlar pedagogik jarayonning ajralmas 
qismi bo‘lib, ular ta’lim sifatini oshirish va o‘quvchilarning shaxsiy rivojlanishini ta’minlashga xizmat qiladi.

Kreativ fikrlashni rivojlantiruvchi mashqlar bir nechta yo‘nalishlarda amalga oshiriladi va turli metodlarni 
o‘z ichiga oladi. Bular: analogiyalar yaratish, muammoli vaziyatlarda bir nechta yechim ishlab chiqish, vizual 
va multimediya vositalari orqali darsni interaktiv qilish, mantiqiy va fantaziyaga asoslangan mashqlar, hamda 
guruh va jamoaviy ishlarga yo‘naltirilgan mashqlar [1].

Analogiyalar yaratish mashqlari o‘quvchilarga o‘rganilayotgan mavzuni boshqa sohaga taqqoslash orqali 
tushunishga yordam beradi. Masalan, biologiya darsida o‘quvchilar hujayra faoliyatini shahar hayoti bilan 
taqqoslab, ularning funksiyalarini aniqlashadi. Shu tarzda o‘quvchilar analogik fikrlash ko‘nikmalarini rivojlanti-
radi, mavzuni chuqur tushunadi va ijodiy yondashadi.

Muammoli vaziyatlarda bir nechta yechim ishlab chiqish mashqlari o‘quvchilarni tanqidiy va ijodiy fikrlashga 
rag‘batlantiradi [4]. O‘qituvchi ularga real yoki nazariy muammo beradi va bir nechta yechim variantlarini ishlab 
chiqishni talab qiladi. Masalan, matematika darsida bir masalani yechishning turli usullarini topish, yoki fizika 
darsida eksperiment natijalarini bir nechta talqin qilish. Shu tarzda o‘quvchilar muammoni turli burchakdan 
ko‘rib, ijodiy yechimlar topishga o‘rganadilar.

Vizual va multimediya mashqlari darsni yanada qiziqarli va interaktiv qiladi. Masalan, infografikalar, 
diagrammalar, videolar va animatsiyalar yordamida mavzularni tushuntirish o‘quvchilarning e’tiborini jalb qiladi, 
ularning tasavvur va fantaziyasini rivojlantiradi, shu bilan birga o‘qituvchining pedagogik kreativligini oshiradi. [3] 
Shu usul bilan o‘quvchilar mavzuni vizual tarzda qabul qiladi, turli qarorlar va yechimlarni ko‘rib chiqishga 
undaydi.

Mantiqiy va fantaziyaga asoslangan mashqlar o‘quvchilarning ijodiy fikrlashini rivojlantiradi va ularni yangi 
g‘oyalar yaratishga rag‘batlantiradi [1]. Masalan, o‘quvchilardan oddiy obyektni yangi funktsiyalar bilan tasavvur 
qilish, yoki hayoliy hodisalarni real hayotga tatbiq etish so‘raladi. Shu tarzda ular turli fikrlarni birlashtirishni va 
yangi yechimlar ishlab chiqishni o‘rganadilar.

Guruh va jamoaviy ishlarga yo‘naltirilgan mashqlar o‘quvchilarning hamkorlik ko‘nikmalarini mustahkam
laydi. Guruh ishlari orqali o‘quvchilar birgalikda muammolarni hal qiladi, g‘oyalarni muhokama qiladi va bir 
nechta yechim variantlarini ishlab chiqadi. [4] Shu bilan birga, o‘qituvchi guruhdagi har bir o‘quvchining qobiliya-
tini kuzatadi va individual yondashuvlarni ishlab chiqadi, bu esa pedagogik kreativlikni rivojlantiradi.

 Kelajakdagi o‘qituvchilar kreativ fikrlash mashqlari orqali nafaqat o‘quvchilarning bilim va ko‘nikmalarini 
oshiradilar, balki o‘z pedagogik yondashuvlarini doimiy ravishda takomillashtiradilar [1]. Mashqlar o‘qituvchiga 
darsni turli shakllarda tashkil etish, ijodiy va interaktiv usullarni sinab ko‘rish imkonini beradi, bu esa pedagogik 
jarayonni zamonaviy va samarali qiladi. Kreativ fikrlashni rivojlantiruvchi mashqlar pedagogik kreativlikni shakl
lantirish va kelajakdagi ta’lim sifatini oshirishning asosiy vositalaridan biri sifatida qaraladi.

Kelajakdagi o‘qituvchilarning pedagogik kreativligini rivojlantirishda mentorlik va professional hamkorlik 
muhim ahamiyatga ega [3]. Pedagogik jarayonda mentorlik – bu tajribali pedagogning yangi o‘qituvchiga bilim, 
ko‘nikma va tajriba berish jarayoni bo‘lib, u o‘quvchilar bilan ishlashda innovatsion yondashuvlarni shakllanti
rishga yordam beradi. Shu bilan birga, professional hamkorlik kelajakdagi o‘qituvchilarga pedagogik faoliyatda 
yangi g‘oyalarni ishlab chiqish, dars jarayonini samarali tashkil etish va ijodiy yondashuvni rivojlantirish imkoni-
yatini yaratadi.

Mentorlik jarayoni o‘qituvchining professional va shaxsiy rivojlanishiga xizmat qiladi. Tajribali pedagoglar 
yangi o‘qituvchilarga dars rejalashtirish, o‘quvchilarning individual xususiyatlarini hisobga olish, innovatsion 
metod va texnologiyalarni qo‘llash bo‘yicha maslahat beradi [1]. Shu yo‘l bilan yangi o‘qituvchilar o‘z peda-
gogik kreativligini rivojlantiradi va turli vaziyatlarda innovatsion yechimlar ishlab chiqishga o‘rganadi. Mentorlik 
shuningdek, pedagogga o‘quvchilarning psixologik xususiyatlarini hisobga olgan holda interaktiv va ijodiy dars 
tashkil etish ko‘nikmalarini shakllantiradi.

Professional hamkorlik esa o‘qituvchilarning tajriba almashishi, guruh va jamoaviy ishlarda birgalikda 
loyihalar yaratishi, seminar va treninglarda ishtirok etishi orqali amalga oshiriladi. [3] Shu yo‘l bilan kelajakdagi 
o‘qituvchilar yangi pedagogik strategiyalarni o‘rganadi, darslarni interaktiv va kreativ usullar bilan tashkil qilish 
imkoniyatiga ega bo‘ladi. Masalan, o‘qituvchilar birgalikda dars jarayonida ta’limiy o‘yinlar, loyihaviy metodlar 
yoki innovatsion texnologiyalarni qo‘llash bo‘yicha tajriba almashadi, bu esa pedagogik kreativlikni oshiradi va 
dars sifatini yaxshilaydi.

 Mentorlik va professional hamkorlik kelajakdagi o‘qituvchilarni doimiy professional rivojlanishga undaydi. [1] 
O‘qituvchilar seminarlar, konferensiyalar, treninglar va metodik jamoalarda faol ishtirok etib, pedagogik jara
yonda yangi g‘oyalarni tatbiq etishni o‘rganadilar. Shu yo‘l bilan ular nafaqat o‘z pedagogik kreativligini oshiradi, 
balki ta’lim sifati va o‘quvchilarning ijodiy rivojlanishiga ham hissa qo‘shadi.

Kelajakdagi o‘qituvchilarning pedagogik kreativligini rivojlantirishda refleksiya va doimiy o‘zini rivojlantirish 
muhim rol o‘ynaydi [3]. Refleksiya o‘qituvchining o‘z pedagogik faoliyatini tahlil qilishi, dars jarayonidagi muvaf-
faqiyat va kamchiliklarni aniqlashi hamda kelajakda samarali yechimlarni ishlab chiqishga qaratilgan ongli faoli-
yatidir. Shu bilan birga, doimiy o‘zini rivojlantirish o‘qituvchiga professional va shaxsiy salohiyatini oshirish, 
pedagogik innovatsiyalarni amalda qo‘llash va o‘quvchilarning ijodiy rivojlanishiga hissa qo‘shish imkonini 
beradi.

Refleksiya jarayoni o‘qituvchining darsdan so‘ng o‘z faoliyatini baholashi, qaysi metodlar samarali bo‘lganini 
va qaysi jihatlarni yaxshilash zarurligini aniqlashni o‘z ichiga oladi. Buning uchun o‘qituvchi darsni yozib olish, 
dars jarayonini qayd etish, o‘quvchilarning fikr-mulohazalarini yig‘ish va o‘z pedagogik tajribasini tahlil qilish 
kabi usullardan foydalanadi. Shu yo‘l bilan o‘qituvchi o‘z pedagogik kreativligini oshiradi, yangi innovatsion 
yondashuvlarni sinab ko‘radi va darsni yanada samarali qiladi.

Doimiy o‘zini rivojlantirish esa o‘qituvchining professional va shaxsiy sifatlarini muntazam takomillash
tirishni talab qiladi [3]. Bu jarayon seminarlar, treninglar, metodik jamoalarda ishtirok etish, ilmiy maqolalar 
va adabiyotlarni o‘rganish, shuningdek, pedagogik tajriba almashish orqali amalga oshiriladi. Shu yo‘l bilan 
kelajakdagi o‘qituvchilar yangi pedagogik texnologiyalarni o‘rganadi, dars jarayonini innovatsion usullar bilan 
boyitadi va pedagogik kreativlikni mustahkamlaydi.

Refleksiya va doimiy o‘zini rivojlantirish kelajakdagi o‘qituvchilarning pedagogik kreativligini shakllantirish 
va ta’lim jarayonini zamonaviy talablar asosida samarali tashkil etishning ajralmas qismi hisoblanadi. Shu yo‘l 
bilan o‘qituvchilar o‘z darslarini interaktiv, ijodiy va samarali o‘tkazadi, o‘quvchilarning individual xususiyatla-
rini inobatga oladi va pedagogik innovatsiyalarni hayotga tatbiq etadi. Shu tarzda, refleksiya va doimiy o‘zini 
rivojlantirish kelajakdagi ta’lim sifatini oshirish va o‘qituvchining professional salohiyatini mustahkamlashning 
asosiy vositalaridan biri sifatida qaraladi.

Ushbu maqolada kelajakdagi o‘qituvchilarning pedagogik kreativligini rivojlantirish masalasi keng 
qamrovda tahlil qilindi. Tadqiqot jarayonida ta’limiy o‘yinlar, interaktiv metodlar, innovatsion pedagogik texnolo
giyalar, kreativ fikrlash mashqlari, mentorlik va refleksiya kabi vositalar samaradorligi o‘rganildi. Malumotlar 
tahlilida sifat va miqdoriy usullar, shuningdek statistik ko‘rsatkichlar qo‘llanildi.

Tahlil natijalariga ko‘ra, ta’limiy o‘yinlar va interaktiv metodlar o‘quvchilarning darsga qiziqishi va faol ishtiro-
kini sezilarli darajada oshiradi. Misol uchun, kuzatuv va amaliy tajriba natijalarini jadval va diagrammalar orqali 
tahlil qilganimizda quyidagi natijalar aniqlangan:

Metod turi Faollik darajasi (%) Kreativ fikrlashni rivojlantirish (baho 1–5)
An’anaviy dars 45 2,8
Ta’limiy o‘yinlar 78 4,2
Interaktiv metodlar 72 4,0

Jadvaldan ko‘rinib turibdiki, ta’limiy o‘yinlar va interaktiv metodlar an’anaviy darslarga nisbatan o‘quv
chilarning ijodiy salohiyatini va faol ishtirokini sezilarli oshiradi. Diagramma yordamida bu farq yanada vizual 
tarzda ko‘rsatildi, bu esa metodlar samaradorligini taqqoslash imkonini beradi.

Tahlil natijalariga ko‘ra, innovatsion pedagogik texnologiyalar (masalan, elektron darsliklar, simulyatsiyalar, 
virtual laboratoriyalar) o‘quvchilarning mustaqil va tanqidiy fikrlashini rivojlantirishda samarali vosita sifatida 
namoyon bo‘ladi. Shu bilan birga, kreativ fikrlash mashqlari o‘quvchilarning muammoli vaziyatlarga turlicha 
yondashish ko‘nikmalarini sezilarli darajada oshiradi.

Vosita Mustaqil fikrlash bahosi (1–5) Muammoli vaziyatlarga yondashish (1–5)
An’anaviy mashqlar 2,9 3,0
Kreativ fikrlash mashqlari 4,1 4,3
Innovatsion texnologiyalar 4,0 4,0

rishda an’anaviy metodlardan sezilarli ustun.
Tahlil natijalariga ko‘ra, mentorlik va professional hamkorlik kelajakdagi o‘qituvchilarning pedagogik 

kreativligini oshirishda muhim rol o‘ynaydi. Mentorlik jarayonida tajribali o‘qituvchilar bilan amaliy hamkorlik 
o‘quvchilarning yangi pedagogik yondashuvlarni o‘zlashtirishini tezlashtiradi. Refleksiya esa o‘qituvchining o‘z 
pedagogik faoliyatini tahlil qilish, xatolarni aniqlash va yangi yechimlar ishlab chiqish imkonini beradi.

Vosita Kreativ salohiyatni oshirish (%) Ta’lim jarayoniga qo‘shgan hissasi (1–5)
Mentorlik 85 4,5
Refleksiya 78 4,3

Tahlil natijasida quyidagi asosiy muammolar aniqlangan:

1.	 Ba’zi o‘qituvchilar innovatsion texnologiyalarni qo‘llashda yetarli tajribaga ega emas.

2.	 Ta’limiy o‘yinlar va interaktiv metodlarni darsga tatbiq etish vaqt va resurs talab qiladi.

3.	 Refleksiya va doimiy o‘zini rivojlantirish jarayonini tizimli tashkil etish muammo tug‘diradi.

4.	 Shu bilan birga, tahlil natijalari shuni ko‘rsatadiki, bu muammolarni kompleks yondashuv orqali, ya’ni ta’limiy 
o‘yinlar, interaktiv metodlar, innovatsion texnologiyalar, kreativ mashqlar va mentorlikni uyg‘unlashtirib hal 
qilish mumkin.

XULOSA VA TAKLIFLAR
Kelajakdagi o‘qituvchilarning pedagogik kreativligini rivojlantirish zamonaviy ta’lim tizimining eng muhim 

yo‘nalishlaridan biri hisoblanadi. Pedagogik kreativlik o‘qituvchining nafaqat bilim berish faoliyatini samarali 
tashkil etishiga, balki o‘quvchilarning ijodiy, tanqidiy va mustaqil fikrlash ko‘nikmalarini shakllantirishiga ham 
bevosita ta’sir ko‘rsatadi. Shu bois, ta’lim jarayonida kreativ yondashuvni rivojlantirish kelajakdagi o‘qituv
chilarning professional tayyorgarligining ajralmas qismi sifatida qaraladi. Tahlillar shuni ko‘rsatadiki, ta’limiy 
o‘yinlar va interaktiv metodlardan foydalanish o‘quvchilarning darsga qiziqishini oshirib, ularni faol ishtirok 
etishga undaydi, shu bilan birga o‘qituvchining ijodiy yondashuvini rivojlantiradi. Innovatsion pedagogik 
texnologiyalarni qo‘llash esa dars jarayonini zamonaviy, interaktiv va samarali tashkil etish imkonini beradi 
hamda o‘quvchilarning mustaqil fikrlash ko‘nikmalarini shakllantiradi. Kreativ fikrlashni rivojlantiruvchi mashqlar 
orqali o‘quvchilarning ijodiy tafakkuri kengayadi, muammoli vaziyatlarga turlicha yondashish qobiliyati rivojla-
nadi [2].

Shuningdek, mentorlik va professional hamkorlik kelajakdagi o‘qituvchilarning pedagogik tajribasini 
boyitadi, ularni innovatsion g‘oyalarni amaliyotga joriy etishga undaydi. Refleksiya va doimiy o‘zini rivojlantirish 
esa o‘qituvchining pedagogik faoliyatini tahlil qilish, mavjud kamchiliklarni bartaraf etish va yangi yondashuv
larni ishlab chiqish imkonini beradi.

Kelajakdagi o‘qituvchilarning pedagogik kreativligini rivojlantirish kompleks yondashuvni talab qiladi. 
Ta’limiy o‘yinlar, interaktiv metodlar, innovatsion texnologiyalar, kreativ mashqlar, mentorlik va refleksiya kabi 
vositalardan samarali foydalanish orqali o‘qituvchi o‘zining professional salohiyatini oshiradi, ta’lim jarayonini 
yanada samarali tashkil etadi va o‘quvchilarning har tomonlama rivojlanishiga xizmat qiladi. Shu jihatdan, peda-
gogik kreativlikni rivojlantirish ta’lim sifatini oshirishning muhim omili sifatida alohida ahamiyat kasb etadi.

Tahlil va natijalar asosida shuni ta’kidlash mumkinki, kelajakdagi o‘qituvchilarning pedagogik kreativligini 
rivojlantirish zamonaviy ta’lim jarayonining ajralmas qismi hisoblanadi. Tadqiqot natijalari shuni ko‘rsatdiki, 
ta’limiy o‘yinlar, interaktiv metodlar, innovatsion pedagogik texnologiyalar, kreativ fikrlash mashqlari, mentorlik 
va refleksiya kelajakdagi o‘qituvchilarning professional va ijodiy salohiyatini sezilarli darajada oshiradi. Shu 
bilan birga, o‘quvchilarning tanqidiy fikrlash, muammoli vaziyatlarni hal qilish va mustaqil qaror qabul qilish 
ko‘nikmalari ham rivojlanadi.

Tahlil natijasida aniqlangan asosiy muammolar quyidagilardan iborat:

1.	 Ba’zi o‘qituvchilar innovatsion texnologiyalar va interaktiv metodlarni qo‘llashda yetarli tajribaga ega emas.

2.	 Ta’limiy o‘yinlar va interaktiv metodlarni dars jarayoniga tatbiq etish vaqt va resurs talab qiladi.

3.	 Refleksiya va doimiy o‘zini rivojlantirish jarayonini tizimli tashkil etish bo‘yicha pedagogik qo‘llanmalar va 
amaliy ko‘rsatmalar yetarli emas.

Shu muammolarni bartaraf etish va pedagogik kreativlikni samarali rivojlantirish bo‘yicha quyidagi tavsi-
yalar ishlab chiqildi:

1.	 Pedagogik kadrlarni tayyorlash va malakasini oshirish – o‘qituvchilarni innovatsion texnologiyalar, 
interaktiv metodlar va ta’limiy o‘yinlar bilan ishlashga o‘rgatish bo‘yicha maxsus kurslar tashkil etish.

2.	 Ta’lim jarayonini integratsiyalashgan yondashuv asosida tashkil etish – ta’limiy o‘yinlar, kreativ 
fikrlash mashqlari va interaktiv metodlarni birlashtirib, dars jarayonini samarali va qiziqarli qilish.

3.	 Refleksiya va o‘zini rivojlantirishni tizimlashtirish – o‘qituvchilarni doimiy o‘zini baholash, pedagogik 
xatolarni aniqlash va yangi metodlarni tatbiq etishga rag‘batlantirish.

4.	 Resurs va metodik qo‘llanmalarni rivojlantirish – o‘qituvchilar va ta’lim muassasalari uchun innovatsion 
texnologiyalar va interaktiv metodlarni tatbiq etish bo‘yicha amaliy tavsiyalarni ishlab chiqish.

5.	 Mentorlik va professional hamkorlikni kuchaytirish – tajribali o‘qituvchilar bilan hamkorlik orqali yangi 
pedagogik yondashuvlarni tezroq o‘zlashtirish va ijodiy salohiyatni oshirish.

Kelajakdagi o‘qituvchilarning pedagogik kreativligini rivojlantirish nafaqat individual metodlar, balki inte-
gratsiyalashgan strategiyalarni qo‘llash orqali samarali bo‘lishi mumkin. Ushbu yondashuv nafaqat o‘qituv-
chining professional salohiyatini oshiradi, balki o‘quvchilarning ijodiy, tanqidiy va mustaqil fikrlash ko‘nikma-
larini rivojlantirishga xizmat qiladi. Shu bilan birga, aniqlangan muammolarni bartaraf etish bo‘yicha tavsiyalar 
amaliyotga tatbiq etilganda, pedagogik kreativlikni rivojlantirishning samaradorligi yanada oshadi.

yoti, 2025.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

